Bustadsosial handlingsplan i Vest-Telemark.

Fyresdal – Hjartdal – Kviteseid – Nissedal – Seljord – Tokke – Vinje

Prosjektplan

Prosjektnamn


”bu-vett”. Bustad i Vest-Telemark  

Prosjekteigar

Kommunane: Fyresdal, Hjartdal, Kviteseid, Nissedal, Seljord, Tokke, og Vinje 

v/rådmannsutvalet.

Bakgrunn for prosjektet


”På vei til egen bolig” er regjeringas strategi for å førebygge og motverka bustadløyse

Regjeringa har som mål at alle skal bu godt og trygt, også dei som treng bistand og tilrettelegging for å skaffe seg ein bustad og halde på denne.

Ein god stad å bu er naudsynt for integrering og deltaking og for å kunne dra nytte av behandlingstilbod innan rus og psykiatri.

Kommunane har gjennom helse- og sosiallovgjevnaden eit særskild ansvar.

I Vest-Telemark har vi ikkje kjennskap til at folk må ligge ute på grunn av manglande bustad, men det finst avgjort personar som fell inn under definisjonen bustadlaus.

· Vi har personar som bur i (svært) utilfredsstillande bustader

· Vi har personar som bur mellombels hjå familie og vener.

· Vi har personar som ingen private vil tilby bustad

· Vi har personar som ikkje meistrar det å bu, herunder:

· Halde orden, gjere reint inne og ute

· Betale husleige, lese av straummålar, betale rekningar mv.

· Skape meiningsfullt innhald i kvardagen

· Etablere/oppretthalde nettverk, omgås naboar osb. 

Problematikken heng som oftast saman med rus, psykiatri, fattigdom, kriminalitet, sosial avvik osb.

Mål med prosjektet

· Kartlegge trongen for bustader med bistand og tilrettelegging i kvar einskild kommune

· Utgreie bustadsosiale tiltak i kvar einskild kommune

· Utgreie interkommunale løysingar for bustadsosiale tiltak

· Omsetje plan til handling

Omfang og avgrensingar

· Alle som kan definerast som bustadlaus eller som står i fare for å bli bustadlaus, skal ha tilbod om eigen bustad med bistand og tilrettelegging 

· Oppfølging av tiltak skal skje kvalifiserte tilsette

· Omfanget av tiltaka skal tilpassast rettighetar, låne- og tilskotsordningar og den einskilde kommune sin trong og økonomi

Rammevilkår

· Bustadsosiale tiltak skal vera ein naturleg del av den einskilde kommune sine tenester

· Spesielle tiltak kan løysast interkommunalt

· Vidareføring av arbeidet etter prosjektperioden skal sikkrast ved at oppgåver og ansvar vert klart definert.

Økonomi

Gjennom husbanken blir det søkt tilskot til: 

· løn til prosjektleiar 40% stilling i 1 år inkl. sosiale utgifter kr. 180.000,-

· kontorutgifter, reisekostnadar, kursutgifter mv. til prosjektleiar kr. 45.000,-

Utgifter til møteverksemd og reisekostnadar for prosjektgruppa vert dekt av dei deltakande kommunar/Vest-Telemark Rådet. 

Organisering

Prosjektleiar

Stillinga som prosjektleiar vert lyst ut internt i dei deltakande kommunar, trygdekontor og a-etat.

Ei gruppe nedsett av rådmannsutvalet i Vest-Telemark tilsett prosjektleiar. 

Interkommunal prosjektgruppe  
Prosjektleiar + 1 representant frå prosjekt- og referansegruppa i kvar av dei deltakande kommunar

Den interkommunale prosjektgruppa skal sørgje for at mål og delmål vert nådd, sørgje for at rammer og framdriftsplan vert halde. Koordinere kartlegging og handsaming av data og utgreie ev. interkommunale tiltak.


Lokal prosjekt- og referansegruppe

Den einskilde kommunen avgjer sjølv korleis den lokale prosjekt- og referansegruppa vert samansett. Gruppa bør representere både leiarnivå og brukarar:

I tillegg til prosjektleiar kan t.d. fylgjande personar vera aktuelle: Ordførar, rådmann/ kommunalsjef, sosialleiar, leiar for heimetenester, psykiatrikoordinator, teknisk sjef, brukarrepresentantar osb.

Den lokale prosjektgruppa skal vera med i kartleggingsfasen i den einskilde kommunen, sørgje for utgreiing av lokale tiltak og vurdere tiltak som bør løysast interkommunalt.

Eit av medlemmene frå den lokale prosjekt- og referansegruppa er medlem av den interkommunale prosjektgruppa. 

Framdriftsplan


Prosjektperiode



1. oktober 2006 – 30. september 2007


Implementering



Orientering i Vest-Telemark Rådet desember 2005



Orientering i kommunane. Frå våren 2006 



Orientering til brukarar, pårørande, media, naboar mv. i prosjektperioden 


Oppstartsfasen



Vedtak i rådmannsutvalet mars 2006



Søknad til Husbanken, april/mai 2006



Svar frå Husbanken mai/juni 2006.



Utlysing og tilsetjing av prosjektleiar juni/juli 2006.



Etablering av lokale prosjekt- og referansegrupper våren/sommaren 2006



Etablering av interkommunal prosjektgruppe våren/sommaren 2006

Oppstartkonferanse oktober 2006. To dagars samling av dei lokale prosjekt- og referansegrupper. Kombinasjon av førelesningar og arbeidsseminar.


Kartleggingsfasen



November/desember 2006, januar 2007


Utgreiingsfasen



Februar/mars/april 2007


Planleggings og søknadsfasen



Mai/juni /juli 2007


Avslutningsfasen



August/september 2007

Spørsmål/prosjektoppgåver

Teieplikt for prosjektleiar og prosjektgruppa.

Heimel for innhenting av informasjon.

Har andre gjort liknande?

